
 

1 
 

 
 
 

 
 
 

 
 

 

  



 

2 
 

Modele dhe praktika të suksesshme të shkollave partnere të S4J për integrimin e 

nxënësve në tregun e punës. 

 
Qershor 2023 
 
 
 
 
 
 
 
Ky raport është hartuar nga Madalena Gega dhe Jonida Jani nën kujdesin e Migena Kapllanaj, projekti Aftësi për 
Punë .  
 
Rreth projektit “Aftësi për Punë” S4J: “Aftësi për Punë” (S4J) është një projekt i Agjencisë Zvicerane për Zhvillim dhe 
Bashkëpunim (SDC), i cili zbatohet në Shqipëri nga organizata Swisscontact. S4J adreson sfidat kryesore në Arsimin 
dhe Formimin Profesional (AFP) në Shqipëri duke investuar për sigurimin e ndryshimeve sistematike, zhvillimin e 
kompetencave dhe fuqizimin e aktorëve. S4J mbështet ofruesit partnerë të AFP-së në drejtim të krijimit të lidhjeve 
të ngushta me kompanitë e sektorit privat dhe partnerë të tjerë, diversifikimit dhe përmirësimit të ofertës mësimore, 
aplikimit të metodave të reja të mësimdhënies dhe standardeve të cilësisë, realizimit të praktikave mësimore në 
mjediset e biznesit dhe zhvillimit e fuqizimit të institucionit.  
 
Shënim: Pikëpamjet dhe konkluzionet e shprehura në këtë publikim nuk paraqesin domosdoshmërisht ato të 
Qeverisë Zvicerane ose Agjencisë Zvicerane për Zhvillim dhe Bashkëpunim (SDC).  
 
Autorësia e këtij publikimi i përket projektit “Aftësi për Punë” (S4J). Ndalohet riprodhimi dhe shpërndarja e 
publikimit pa miratim paraprak me shkrim nga S4J. 

AKPA   Agjencia Kombëtare e Punësimit dhe Aftësive 

1. ÇFARË ËSHTË KY DOKUMENT 
Frymëzuar nga modeli zviceran, prej tetorit të vitit 2015, projekti “Aftësi për Punë” (S4J) mbështet 
qeverinë dhe grupet e tjera të interesit për të ndërtuar një sistem sa më efikas të Arsimit dhe Formimit 
Profesional (AFP) në Shqipëri. Në kuadër të përmbylljes së fazës së dytë të zbatimit, projekti synon të 
kapitalizojë eksperiencën e ndërhyrjeve të tij dhe shkollave partnere lidhur me integrimin e nxënësve në 
tregun e punës. Kaptializimi i eksperiencave (CAPEX) është një proces i të mësuarit përmes pjesëmarrjes 
i orientuar nga e ardhmja. Kapitalizimi fokusohet tek mësimet e nxjerra, identifikon praktikat e mira dhe 
përshkruan ndërhyrjet që mund të përdoren në të ardhmen.1 Kjo do të thotë që gjatë kapitalizimit të 
eksperiencave aktorët e përfshirë (projekti S4J dhe shkollat partnere) transformojnë njohuritë dhe 
eksperiencat individuale dhe institucionale në kapital që mund të përdoret në të ardhmen. Në këtë aspekt 
ky dokument përmbledh ndërhyrjet e realizuara nga projekti dhe shkollat partnere nga viti 2015 deri në 
vitin 2023 lidhur me integrimin e nxënësve në tregun e punës si dhe jep disa orientime për të ardhmen.  
 

2.  METODOLOGJIA E PËRDORUR PËR KAPITALIZIMIN E NDËRHYRJEVE TË S4J NË MBËSHTETJE TË 

INTEGRIMIT TË NXËNËSVE NË TREGUN E  PUNËS. 
 
Për hartimin e këtij dokumenti janë përdorur disa metodologji me qëllim përgatitjen e një materiali me 
përmbajtjen e ndërhyrjeve kryesore dhe rilevante për rritjen e punësimit të nxënësve të shkollave 
profesionale, partnere të projektit S4J. Gjatë fazës së parë të hartimit të dokumentit është bërë konsultimi 
i dokumentacionit të gjeneruar gjatë dy fazave të ndërhyrjes së projektit (2016 – Qershor 2023). Këto 
dokumente përfshijnë manuale dhe udhëzues , raporte  të progresit 6 mujore  dhe vjetore të projektit, 
raporte të gjurmimit si dhe vlerësime cilësore dhe sasiore të bëra në bashkëpunim me shkollat partnere 
ndër vite. Dokumentacioni dhe analiza e të dhënave japin një  panoramë të qartë të progresit gradual të 
shkollave gjatë procesit të ndryshimit si dhe impaktit të ndërhyrjeve në rritjen e punësimit të nxënësve. 
Është konsultuar gjithashtu baza baza ligjore në fuqi për funksionimin e IoAFP-ve, raporte dhe strategji që 
lidhen me punësimin dhe punësimin e të rinjëve në veçanti. (Ligji 2017 për Afp-në, Udhëzimi 14, Strategjia 
kombëtare e punësimit dhe aftësive 2023-2030 etj.) 
Për të validuar të gjitha gjetjet u organizua edhe një takim reflektues një ditor me përfaqësues të shkollave 
partnere. Për realizimin e takimit u përdor metodologjia e studimit vlerësues (appreciative inquiry) që 
synon investigimin e përbashkët të përvojave dhe eksperiencave pozitive të të shkuarës dhe të tashmes 
me qëllim përmirësimin e ndërhyrjeve në të ardhmen. Në këtë takim pjesëmarrësit ndanë përvojat e tyre 
më të mira dhe mënyrat më efektive për amplifikimin e rezultateve dhe rritjen e efikasitetit të shkollës, 
në procesin e integrimit të nxënësve në tregun e punës. Raste të suksesit, perspektiva e shkollave, mënyra 
se si ata e përceptojnë ndryshimin e ndodhur dhe impaktin e këtyre ndërhyrjeve janë të pasqyruara në 
këtë dokumnet.   
Stafi i S4J ka kontribuar duke vënë në dispozicion informacionin për nismat relevante për integrimin e 
nxënësve në tregun e punës, të ndërmarra nga secila linjë e ndërhyrjes.  
 

3. INTEGRIMI I NXËNËSVE NË TREGUN E PUNËS 
Aktualisht, Shqipëria po përballet me dy sfida lidhur me tregun e punës dhe aftësive. Sfida e parë lidhet 
me nivelin e ulët të aftësive të popullsisë në moshë pune dhe sfida e dytë me zotërimin nga fuqia punëtore 

 
1 KEK CDC Consultants, (2014), Capitalization of Experiences, 20 years Siss VET support to Albania, Results, traces, and footprints 
– and suggestions for future engagement, https://csl.edu.al/ p-content/uploads/2021/12/CAPEX-VET-Albania_SDC.pdf 

https://csl.edu.al/%20p-content/uploads/2021/12/CAPEX-VET-Albania_SDC.pdf

të aftësive të kërkuara në tregun e punës (Strategjia Kombëtare për punësimin dhe aftësitë 2023-2030). 
Në nivel politikash qëndrore për sistemin e arsimit dhe formimit profesional janë ndërmarrë një sërë 
masash që synojnë rritjen e cilësisë së ofertës dhe aftësive të nxënësve të AFP-së me qëllim integrimin më 
të lehtë të tyre në tregun e punës. Nga ana tjetër, është e pranuar gjerësisht se integrimi më i lehtë në 
tregun e punës ndodh kur punëdhënësi përfshihet në AFP dhe kur shkolla kombinohet me praktikën 
profesionale. Në këtë kuadër, Strategjia Kombëtare për Punë dhe Aftësi synon përfshirjen më të madhe 
të sektorit privat në përmbajtjen dhe qeverisjen e ofrimit të arsimit dhe formimit profesional, si dhe 
drejtpërdrejt në ofrimin e të nxënit të bazuar në punë,2 çka do të lehtësonte integrimin e nxënësve në 
tregun e punës.  
 
Për më tepër, Strategjia Kombëtare e Rinisë 2022-2029, ka si qëllim “rritjen e aftësive për punësimin e të 
rinjëve, mbështetur nga shërbimet e këshillimit të karrierës dhe punësimit që janë të orientuara nga të 
rinjtë, rritja dhe përmirësimi i mundësive për të hyrë në tregun e punës në bazë të drejtësisë dhe shanseve 
të barabarta.”3 Kështu, objektivi specifik 2.1 parashikon që “të rinjtë janë të aftësuar, të mirë informuar 
në lidhje me mundësitë për punësim dhe në gjendje të bëjnë zgjedhje autonome kur i bashkohen 
popullsisë ekonomikisht aktive.” 4  Ndërkohë, objektivi specifik 2.2 parashikon që “të rinjtë janë të 
informuar mirë për mundësitë arsimore të lidhura me tregun e punës dhe ju mundësohet i mësuar cilësor 
si në arsimin formal dhe atë joformal duke kontribuar në zhvillimin e kompetencave, aftësive dhe virtyteve 
të tyre”.5 
 
Përpos ndërhyrjeve strategjike në nivel qëndror, projekti si dhe vetë institucionet e AFP-së kanë 
ndërmarrë nisma për integrimin e nxënësve në tregun e punës. Nismat për integrim në tregun e punës 
(LMI) veprojnë si një ndërfaqe që ndihmojnë punëkërkuesit të integrohen në tregun e punës.6 LMI-të janë 
ndërhyrje të targetuara për të përmbushur si nevojat e nxënësve që të gjejnë punë (që përputhen me 
edukimin e tyre dhe të mirë paguara), dhe të bizneseve që të kenë akses tek një fuqi punëtore e aftë dhe 
e kualifikuar.7 
 
Ndër qasjet që mund të klasifikohen si modelet e suksesshme të integrimin në tregun e punës për nxënësit 
e AFP do të përmendnim: 

1. Të nxënit përmes punës (Work Base Leaning): Arsimi profesional u ofron të rinjve avantazhin e 
përgatitjes për tregun e punës përmes praktikave profesionale afatgjata në biznes. Këto praktika 
janë një mundësi e shkëlqyer për të ekspozuar nxënësit në botën e punës në mënyrë që të fitojnë 
aftësitë e nevojshme profesionale dhe për jetën.  

2. Bashkëpunimi me bizneset: Ngritja e partneriteteve mes IoAFP-ve dhe bizneseve mundëson të 
nxënit përmes punës si dhe rrit përfshirjen e bizneseve në qeverisjen e këtyre institucioneve (psh. 
pjesëmarrja në bordin drejtues të IoAFP-ve).  

3. Bashkëpunimi me industrinë: Ngritja e partneriteteve midis institucioneve të AFP-së dhe liderëve 
të industrisë mund të garantojë që kurrikulat e ofruara përputhen me nevojat e industrisë. 

 
2 Vendim Nr. 173, datë 24.3.2023 “Për miratimin e Strategjisë Kombëtare të Punësimit dhe Aftësive 2023-2030, planit të veprimit 
për zbatimin e saj, si dhe planit të zbatimit të Garancisë Rinore 2023-2024, f. 12. 
3 Strategjia Kombëtare e Rinisë dhe Plani i Veprimit 2022-2029, fq. 11 
4 Po aty, fq. 63 
5 Po aty, fq. 67 
6Swisscontact, Skills Development in a Changing World, fq. 24, 
https://www.swisscontact.org/_Resources/Persistent/9/d/5/e/9d5e340254f94000e059d2bd64c8b1b8f75ea0da/Swisscontact%
20Skills%20Development%202021_2022.pdf  Aksesuar më 07.06.2023 
7 https://www.swisscontact.org/en/our-work/our-expertise/labour-market-insertion  

https://www.swisscontact.org/_Resources/Persistent/9/d/5/e/9d5e340254f94000e059d2bd64c8b1b8f75ea0da/Swisscontact%20Skills%20Development%202021_2022.pdf
https://www.swisscontact.org/_Resources/Persistent/9/d/5/e/9d5e340254f94000e059d2bd64c8b1b8f75ea0da/Swisscontact%20Skills%20Development%202021_2022.pdf
https://www.swisscontact.org/en/our-work/our-expertise/labour-market-insertion

Përfaqësuesit e industrisë japin input për hartimin ose përditësimin e kurrikulave sipas nevojave 
të industrisë. 

4. Këshillimi dhe orientimi në karrierë: Shërbimet e këshillimit dhe orientimit në karrierë luajnë një 
rol të rëndësishëm në ndihmën të nxënësve të AFP në marrjen e vendimeve të informuara për 
karrierën e tyre. Nxënësit këshillohen për të bërë zgjedhje të mirëinformuara për karrierën dhe 
për t’u punësuar në pozicione që u përshtaten aftësive, talentit dhe edukimit të tyre. Shërbimet 
e këshillimit dhe orientimit në karrierë gjithashtu ofrojnë udhëzime për përgatitjen e CV-ve, 
letrave të rekomandimit apo këshilla për dhënien e intervistave të punës.  

5. Edukimi për sipërmarrjen: IoAFP-të mund të ofrojnë edukimin për sipërmarrjen për të inkurajuar 
nxënësit të ngrenë bizneset e tyre. Kjo përfshin mësimin e aftësive sipërmarrëse dhe mentorimin. 

6. Ofrimi i një game të gjerë aftësish: IoAFP-të sigurojnë që nxënësit fitojnë një sërë kompetencash 
përpos aftësive të nevojshme teknike me qëllim që ata ta kenë më të lehtë jo vetëm integrimin 
në tregun e punës por edhe kalimin nga njëra punë tek tjetra apo ndryshimin e karrierës. Kjo 
mundësohet përmes integrimit të aftësive të buta si dhe lehtësimit të tranzicionit fillestar në 
tregun e punës.8 

 
Të dhënat kanë treguar se nxënësit që diplomohen në programe të arsimit dhe formimit profesional që 
përfshijnë të nxënit përmes punës, kanë më pak gjasa të jenë të papunë në krahasim me ata që nuk nxënë 
përmes punës apo që kanë punuar në pozicione që nuk lidhen me programet e tyre të studimit.9 Kjo 
përforcohet edhe nga të dhënat e Instat, sipas të cilit individët e arsimunar në AFP, kanë nivel më të ulët 
të papunësisë.10 
 
Gjithashtu, të dhënat e punësimit tregojnë se individët e arsimuar në AFP kanë nivele thuajse të barabarta 
të punësimit sikurse ata të diplomuar me shkollë të lartë, ndryshe nga ata të diplomuar me arsim të 
mesëm të përgjithshëm të cilët kanë normë më të ulët të punësimit.11 Për më tepër, mes individëve të 
diplomuar në AFP ka një numër të lartë të të vetëpunësuarve. Kjo tregon se individët që kanë përfunduar 
studimet në institucionet e AFP-së kanë shanse më të mira për të gjetur punë në tregun aktual të punës 
në Shqipëri.12  
 
Në këtë kontekst, përfitimet e ndërhyrjeve për integrimin e nxënësve në tregun e punës janë shumëfishe, 
për të gjithë aktorët e përfshirë, përkatësisht për nxënësit, institucionet ofruese të AFP-së dhe bizneset 
partnere. Një përmbledhje të përfitimeve e gjeni në tabelën më poshtë.  
 
 
 
 

Grupi i interest  Përfitimet  

 
8  OECD (2011), Learning for Jobs, fq. 10. Gjendet: https://www.oecd.org/education/skills-beyond-school/47955326.pdf , 

Aksesuar më 21.2.2023  
9 ILO (2022), The Future of Work and Lifelong Learning, Strengthening work-based learning in VET institutions, fq. 23, 
https://ww.ilo.org/wcmsp5/groups/public/---ed_emp/---ifp_skills/documents/publication/wcms_861714.pdf Aksesuar më 
07.06.2023 
10  https ://www.instat.gov.al/al/statistikat-n%C3%AB-shkolla/papun%C3%ABsia-n%C3%AB-shqip%C3%ABri/, Aksesuar më 
12.06.2023 
11  Ardian Hackaj, (2015), Trendet e punësimit rinor në Shqipëri: Çfarë kërkon tregu? Fq. 14, https://library.fes.de/pdf-
files/bueros/albanien/12285.pdf  
12 Po aty 

https://www.oecd.org/education/skills-beyond-school/47955326.pdf
https://ww.ilo.org/wcmsp5/groups/public/---ed_emp/---ifp_skills/documents/publication/wcms_861714.pdf
https://ëëë.instat.gov.al/al/statistikat-n%C3%AB-shkolla/papun%C3%ABsia-n%C3%AB-shqip%C3%ABri/
https://library.fes.de/pdf-files/bueros/albanien/12285.pdf
https://library.fes.de/pdf-files/bueros/albanien/12285.pdf

Nxënësit  • Parapërgatiten për tregun e punës (orientim në karrierë, ndihmë në 
hartimin e CV-së, letrës së motivimit dhe këshillimi për zhvillimin e 
intervistave). 

• Zhvillimi i një kulture pozitive ndaj punësimit. 

• Fitimi i kompetencave të kërkuara në tregun e punës. 

• Fitimi i aftësive të transferueshme. 

• Vendosin kontakte me punëdhënësit e mundshëm duke rritur 
mundësinë e punësimit. 

Biznesi • Rekrutim i stafit (njohin nga afër punonjësit e mundshëm). 

• Parapërgatisin stafin e ardhshëm. 

• Mundësi e trajnimit sipas nevojave të punonjësve të ardhshëm (aftësi 
teknike dhe të buta). 

Institucionet ofruese të AFP-së • Forcimi i bashkëpunimit me biznesin lokal dhe rajonal. 

• Përputhje më e mirë mes ofertës së institucioneve të AFP-së dhe 
nevojave të tregut të punës. 

• Rritje e reputacionit të institucioneve ofruese të AFP-së. 

 • Zgjidhet problemi imospërputhjes së aftësive dhe shkurtimit të fuqisë 
punëtore. 

• Rritja e bashkëpunimit mes institucioneve të AFP-se dhe bizneseve ul 
papunësinë në vend. 

Tabela 1: Përfitimet e grupeve të interesit nga ndërhyrjet për integrimin e nxënësve në tregun e punës 

 
Është i rëndësishëm bashkëpunimi i ngushtë mes grupeve të mësipërme të interesit për të projektuar dhe 
zbatuar modele të suksesshme të integrimit të nxënësve në tregun e punës. Sikurse u theksua edhe më 
sipër, falë këtyre modeleve nxënësit e AFP mund të përmirësojnë mundësitë e tyre për punësim dhe të 
kontribuojnë në plotësimin e nevojave të vendit me fuqi punëtore të kualifikuar.  
 

4.TË DHËNA MBI PROJEKTIN AFTËSI PËR PUNË. 
“Aftësi për Punë” (S4J) është një projekt i Agjencisë Zvicerane për Zhvillim dhe Bashkëpunim (SDC), i cili 
po zbatohet në Shqipëri nga organizata Swisscontact në partneritet me Ministrinë e Financave dhe 
Ekonomisë, me fokus të veçantë në promovimin e mundësive të punësimit dhe zhvillimin e 
aftësive. Inovacioni, trajnimi i orientuar nga tregu i punës dhe përfshirja e sektorit privat janë thelbi i 
ndërhyrjeve të Swisscontact në Shqipëri. Synimi është të sigurojë më shumë dhe më të mira mundësi 
ekonomike dhe perspektiva për të gjithë, por sidomos për të rinj dhe vajza13. 
 
Projekti S4J po mbështet institucionet e Arsimit dhe Formimit Profesional (AFP)  me qëllim:  

✓ Vendosjen e marrëdhënieve të ngushta me kompanitë e sektorit privat dhe partnerë të tjerë; 
✓ Përmirësimin e kurrikulave të orientuara nga tregu; 
✓ Aplikimi i metodave të reja mësimore dhe standardeve të cilësisë; 
✓ Zbatimi i praktikave profesionale në biznese; 
✓ Zhvillimi dhe fuqizimi i institucionit, duke ndërtuar mekanizma për menaxhim efikas14. 

 
Projekti fokusohet në sigurimin e ndryshimit sistemik, zhvillimin e kapaciteteve dhe fuqizimin e aktorëve 
kryesorë. Bazuar në këtë qasje, projekti është konceptuar të  zhvillohet në tre faza ndërhyrje gjatë 
periudhës 2015 – 2027. Në  qershor të  këtij viti (2023) është  mbyllur edhe faza e dytë  e projektit ku 

 
13 Gjendet https://www.swisscontact.org/en, Aksesuar më  13.07.2023 
14 Gjendet https://skillsforjobs.al/what-we-do/#vision,  Aksesuar më  13.07.2023 

http://skillsforjobs.al/al/
https://www.eda.admin.ch/sdc
http://www.swisscontact.org/
https://www.swisscontact.org/en
https://skillsforjobs.al/what-we-do/#vision

përfitues ishin 10 institucione të cilët  përbëjnë  26% të  shkollave të  AFP-së  në Shqipëri, të  shpërndara 
në  6 rajone. Shkolla TIK në  Korcë  i është  shtuar së  fundmi listës së  shkollave partnere të  projektit duke 
e çuar në  11 numrin e institucioneve përfituese.15 
 
Faza e tretë dhe e fundit do të zbatohet përgjatë periudhës 2023 – 2027 bazuar në komponentët e 
mëposhtëm të ndërhyrjes. 
 

 
 
 
 

5. STRATEGJIA E NDËRHYRJES 
Ndërhyrja e S4J është konceptuar bazuar në modelin e operimit të Swisscontact ISD (Inclusive System Development), 
i cili aplikon një qasje lehtësuese për të ndihmuar dhe kapacituar aktorët në proceset e ndryshimit. 
Propozimi i S4J erdhi në një kontekst kur i gjithë sistemi i AFP-së po vlerësonte nevojën e një reformimi të gjerë.  
Ekspertë të sistemit po vlerësonin strategjitë e ndërhyrjes dhe ndryshimet e nevojshme për të optimizuar sektorin e 
AFP-së. S4J ndërkohë vinte me një vizion të qartë të ndërhyrjes bazuar në një model të suksseshëm dhe të 
konsosliduar të një prej vendeve  më të zhvilluara evropiane. Ndryshimet ligjore pritej gjithashtu të sillnin nevojën e 
një transformimi rrënjësor të IoAFP-ve.  
 
Gjatë kësaj faze të përshtatjes dhe ndryshimeve sistemike, kërkohej një qasje inovative, fleksibël dhe e kujdesshme, 
duke u përshkallëzuar me kontekstin e sistemit, shkollave dhe rajoneve ku ato ishin të vendosura.  
Të gjitha proceset dhe nismat e zhvilluara janë konceptuar dhe realizuar përmes një shkëmbimi të ngushtë midis 
ekspertëve dhe shkollave partnere, duke u bazuar në analiza dhe vlerësime të nevojave për ndërhyrje si dhe duke 
marrë parasysh profilin e secilës shkollë të përshtatur me kontekstin rajonal. 

 
Në tabelën e mëposhtme, tregohen në mënyrë të përmbledhur konteksti fillestar, ndërhyrjet kryesore të S4J  si dhe 
impakti i tyre tek institucionet partnere. Treguesit e impaktit janë përmbledhur nga raportet e monitorimit dhe 
matjes së rezultateve të projektit S4J, raportet e gjurmimit të shkollave partnere si dhe raportet e vlerësimit të 
ndërhyrjeve të projektit që çdo vit realizohet me nxënësit e shkollave partnere.  
 

Situata fillestare në  
shkolla 

Ndërhyrjet e propozuara për 
ndryshim 

 Treguesit e impaktit 

Shkollat kishin një  
profil të  ulët në  
komunitet dhe nuk 
ishin atraktive për të  
rinjtë,  sidomos për 
vajzat.  

Orientim dhe mbështetje në: 

• Hartimin e planit 
institucional të  
marketingut. 

• Shkollat përfshihen në  
aktivitetet e partnerëve. 

• Fushata promovuese. 

• Përmirësimi i imazhit të shkollave 

• Brandim më i mirë i shkollës 

• Fushata më të mira promovuese që 
rritën regjistrimet përfshirë  numrin e 
vajzave. 

 
15 Anex 1 

Cilësia në AFP

Angazhimi i sektorit privat

•Dixhitalizimi i AFP-së

•Modele të ZHVP

•Proceset dhe strukturat e brëndshme të shkollës.

•Rrjetëzimi i marrëdhënieve me biznesin

•Diversifikimi i ofertes dhe përmirësimi i aftësive

•Të nxënit cilësor përmes punës në kompani

Oferta mësimore jo e 
orientuar nga kërkesa e 
tregut të punës. 

• Mbështetje e shkollave në  
diversifikimin e ofertës 
mësimore të  orientuar nga 
kërkesa e tregut. 

• Hartimi i materialeve 
mësimore në  përshtatje 
me kërkesën e tregut për 
aftësi. 

• Kurrikula të përafruar me nevojat e 
tregut të punës. 

• Kurrikula u përmirësua periodikisht. 
• Programe të reja të zhvilluara në 

kornizën kombëtare të  kurrikulës. 
• Materiale me cilësi të lartë të 

zhvilluara . 

Procesi mësimor 
tradicional nuk  i 
përgjigjej zhvilllimeve 
teknologjike të  kohës.  

Mbështetje në  

• Dixhitalizimi i procesit 
mësimor, investime në  
infrastrukturë  dhe 
kapacitim. 

• Kualifikimi i stafit në  
metodat e reja të  më 
simdhënies. 

• Krijimi i platformës dixhitale 
MësoVet.al 

• Kurrikul e përditësuar. 

• Materiale mësimore gixhitale. 

• Mësues të  kapacituar në  aplikimin e 
metodave të  mësimit të  kombinuar. 

Bashkëpunim i ulët me 
sektorin privat. 

Ndërmjetësimi dhe mbështetja e 
shkollave për krijimin e 
marrëdhënieve me sektorin privat. 

 

• Rritja dhe fuqizimi i rrjetit të bizneseve 
në mënyrë periodike. 

• Trajnimi në industri për mësuesit. 

• Sponsorizimet e biznesit. 

• Frekuenca dhe cilësia e reagimeve të 
biznesit për përmirësimin e kurrikulës. 

• Aktivitete të përbashkëta me biznesin. 

• Projekte të  përbashkëta 

Praktika profesionale 
në  biznes  zhvillohej në  
mënyrë  sporadike. 

Mbështetja e shkollave në  krijimin e 
kornizës të  zhvillimit  të  praktikave 
profesionale në  biznes nëpërmjet 
kapacitimit të KMB-së dhe hartimit 
të instrumenteve mbështetës për 
funksionin.  

• Shkollat kanë  krijuar dhe përditësojnë  
bazën e të dhënave të marrëdhënieve 
me partnerët. 

• KMB zhvillon planet e praktikës dhe 
koordinon ndërmjet shkollës dhe 
bizneseve. 

• Rritja e graduale e numrit të 
studentëve në praktikë dhe cilësia e 
praktikave. 

Orientim dhe këshillim 
në karrierë për nxënësit 
jo i strukturuar dhe 
sipas standarteve të 
kohës.  

Mbështetja e shkollave në  
strukturimin e procesit të  orientimit 
në  karrierë  nëpërmjet kapacitimit 
të KOK dhe hartimit të 
instrumenteve mbështetës për 
funksionin. 

• Përzgjedhja e informuar e fëmijëve për 
arsimin profesional, drejtimin dhe 
profilin. 

• Procesi gjithëpërfshirës për zgjedhjen 
e praktikës profesionale. 

• Përgatitja dhe informimi i nxënësve 
për të hyrë në praktikë dhe në tregun 
e punës. 

Strukturat e 
brëndshme të  IoAFP-
ve kishin nevojë për 
reformim dhe 
nevojiteshin burime 
njerëzorë të  
kualifikuara për tu 
angazhuar në  procesin 
e ndryshimit 
institucional. 

• S4J ka  kontribuar gjatë  

fazës së  hartimit të Ligjit 

Nr.15/2017 “Për arsimin 

dhe formimin profesional 

në Republikën e Shqipërisë” 

kryesisht në  ngritjen e 
NjZh-ve në  IoAFP-të . 

• Ka mbështetur procesin e 
kapacitimit dhe kualifikimit 

• Strukturat e Njësisë  së  Zhvillimit janë  
operative në  të  gjitha IoAFP-të . 

• Koordinatorë  të  kapacituar në 
zhvillimin e funksionit të  tyre në 
shkollat partnere. 

• Instrumente për orientimin e zhvillimit 
të  funksionit si udhëzues apo 
manuale, janë  hartuar dhe validuar 
me shkollat partnere.  

të  vazhdueshëm të  
burimeve njërëzore.  

Shkollat nuk kishin 
praktika dhe 
instrumente cilësorë 
për gjenerimin e të  
dhënave mbi impaktin 
e ofertës në  punësimin 
e nxënëve.  

• S4J ka implementuar 
procesin e gjurmimit në  të  
gjitha shkollat partnere 
duke orientuar planifikimin 
dhe vendimmarrjen në  
bazë  të  dhënash. 

• Vendimmarrja e bazuar në të  dhëna. 

• Procesi i përmirësuar i planifikimit 
drejt performancës më të lartë. 

• Lidhje e fortë me tregun e punës. 

• Aktorët janë informuar mbi 
punësueshmërinë e të diplomuarve. 

Tabela 2: Ndërhyrjet kryesore në kapacitimin e shkollave partnere dhe treguesit e impaktit. 
 
 
 

6. PROCESI I ZBATIMIT 
Përmes një qasjeje veprimi nga poshtë lart u përgatitën dhe u vunë në funksion, në shkolla dhe në nivel 
sistemi,  disa mekanizma dhe instrumentë që i shërbenin procesit të ndryshimit të synuar. Ndërhyrjet u 
bënë hap pas hapi duke u konceptuar së bashku me shkollat partnere.  
 

➢ Mbështetja gjatë fazës së parë 2015-2019  për ngritjen dhe pilotimin e  Qendrës së Karrierës, (më  

pas Njësia e Zhvillimit)  e cila do të ishte edhe baza ku do të mbështetej procesi i transformimit 

institucional.  

➢ Pilotimi i katër funksioneve të para; 

▪ Marrëdhëniet me biznesin; 

▪ Marketingu institucional; 

▪ Orientimi në Karrierë;  

▪ Gjurmimi i të  diplomuarve; 

Ndërhyrja konsistoi në:  

▪ Rekrutimin e burimeve njerëzore fillimisht me bazë  vullnetare. 

▪ Kapacitimin nëpërmjet trajnimeve, mbështetjes direkte në procesin e planifikimit dhe hartimit të 

instrumenteve. 

▪ Dokumentimi i praktikave të mira dhe hartimi i manualeve për secilin funksion si udhëzues për 

koordinatoret e NJZH-ve ku u përmblodhën metodologjitë dhe instrumentet përkatëse16. 

▪ Zhvillimin e vazhduar nëpërmjet trajnimeve online. 

▪ Kapilarizimi i ndërhyrjeve duke integruar procese dhe metodologji në dokumente të institucionit 

si planet strategjike, planet vjetore, rregulloret e brendshme etj.  

▪ Organizimi i të dhënave dhe orientimi i vendimmarrjes në bazë të dhënash. 

▪ Mbështetja e zhvillimit të vazhduar profesional të koordinatoreve të shkollave partnere dhe jo 

vetëm, nga S4J si fillim dhe më pas në bashkëpunim me agjencitë kombëtare të AFP-së. 

Në tabelën më poshtë mund të shihen në mënyrë të përmbledhur hapat e ndjekur nga S4J në 
bashkëpunim me shkollat, për fuqizimin e Qendrave të Karrierës /NJZH-të. 

 
16 Manualet, udhëzuesit si dhe të dhena të detajuara mbi rezultatet, gjenden në faqen web të projektit: www.skillsforjob.al  

http://.skillsforjob.al/

Disa nga instrumentet të cilët u përmirësuan apo u zhvilluan së pari dhe më pas u integruan në proceset 
e punës në shkolla ishin: 

▪ Planifikimi, monitorimi, dokumentimi dhe raportimi.  

▪ Mbledhja dhe analiza e të dhënave, organizimi i bazave të të dhënave. 

▪ Instrumente vetëvlerësimi, instrumente vlerësimi të nevojave dhe pyetësorë. 

▪ Monitorimi i cilësisë së shërbimeve (biznese, nxënës, prindër). 

▪ Modelet e rregullores së brendshme, ndarja e rolit dhe përgjegjësisë për strukturat e brendshme. 

▪ Kontratat, memorandume mirëkuptimi  me palë të treta (këtu përfshihen marrëveshjet dhe 

kontratat me bizneset  për zhvillimin e praktikës profesionale afatgjatë ). 

▪ Koncepte/udhëzues  për evente. 

▪ Manuale/Udhëzues për secilin funksion. 

7. NDËRHYRJET KRYESORE NË MBËSHTETJE TË INTEGRIMIT TË   NXËNËSVE NË  

TREGUN E PUNËS. 
Në këtë paragraf,tregohen ndërhyrjet konkrete të synuara për të mbështetur institucionet partnere, në rritjen e  
Integrimit të nxënësve në tregun e punës. 
 

7.1 MBËSHTETJE PËR STRUKTURIMIN E SHËRBIMIT TË ORIENTIMIT NË KARRIERË. 
Orientimi në karrierë është një ndër elementet e rëndësishëm në eksperiencën e shkollave profesionale.  
Me orientim për karrierën kuptojmë mbështetjen që u japim nxënësve për të qenë më të përgatitur në 
arritjen e vendimeve lidhur me arsimimin, formimin profesional apo karrierën, bazuar në njohjen e vetes, 
interesave, shkathtësive e aftësive të tyre, si dhe burimet dhe mundësitë e lidhura me to.17 
 
Orientimi për karrierën synon:  

▪ të mbështesë të nxënit gjatë gjithë jetës dhe zhvillimin e karrierës;  
▪ të kthehet në përvojë të të nxënit duke përfshirë një sërë aktivitetesh mësimore;  
▪ të nxisë autonominë e nxënësve, duke i ndihmuar ata që të zhvillojnë aftësitë dhe njohuritë që i 

nevojiten për të menaxhuar vendimet e tyre dhe kalimin nga shkolla në botën e punës.  
 
Në fazën e parë të projektit për të gjitha shkollat partnere, është ofruar orientimi në karrierë në një cikël 
këshillimi me një metodologji të caktuar si këshillim për punësim dhe vendosja në kompani e nxënësve të 
klasave të 13-ta (maturat). Në fillim të fazës së dytë (2019 ) u hartua dhe validua me Koordinatorët e 
Orientimit në Karriere në shkollat partnere “Manuali për orientimin në karrierë për shkollat 
profesionale”18. 
 

 
17 Aftësi për punë, Orientimi për karrierën, Udhëzues për ofruesit e arsimit dhe formimit professional, 2020 
18 Aftësi për punë (2020), Orientimi për karrierën, Udhëzues për ofruesit e arsimit dhe formimit profesional,  

Baza konceptuale 
dhe dokumentimi

Përforcim / 
Kapacitim

Pilotimi
Zbatim në shkollat 

partnere

Transferim 

(vertikal + 
horizontal) 

Manuali  përdoret si instrument nga institucionet që sapo kanë filluar apo do të fillojnë të zhvillojnë 
funksionin e orientimit për karrierën, edhe nga ato që tashmë kanë përvojë dhe duan të përmirësojnë 
funksionin e tyre. Nga kjo perspektivë, qasja e orientimit për karrierën e propozuar  në manual, synoi të 
shkonte përtej njohjes së thjeshtë me karrierën, përzgjedhjes së profesioneve apo kryerjes së testeve të 
vetëvlerësimit. Orientimi është konceptuar si një proces këshillues gjithëpërfshirës, për t’i dhënë 
nxënësve mbështetjen dhe kontributin që u nevojitet për të projektuar dhe, kudo/kurdo që të jetë e 
mundur, për të nisur karrierën e tyre dhe planet për të ardhmen19.  Manuali orienton përdoruesit mbi 
fazat e vendimarrjes si dhe ofron instrumentet përkatës ilustruar me shembuj konkrete.  
 

Orientimi dhe këshillimi në karrierë aplikohet në të gjitha fazat kryesore të vendimmarrjes nga nxënësit: 
 

 
 
 

7.2 ZHVILLIMI I PRAKTIKËS PROFESIONALE NË BIZNES. 
Praktika profesionale është pjesë integrale e programit mësimor për kualifikimet profesionale përkatëse 
për nivelet 2 - 5 të Kornizës Shqiptare të Kualifikimeve. Praktika profesionale në biznes bën të mundur të 
nxënit përmes  punës. Gjatë qëndrimit në  biznes nxënësit prodhojnë të mira materiale dhe/ose kryejnë 
shërbime në një mjedis të vërtetë pune për të garantuar arritjet e rezultateve të të nxënit në kualifikimin 
profesional përkatës.  
 
Praktika realizohet gjatë periudhës së studimeve por edhe në periudhën e pushimeve shkollore duke 
ndjekur procesin e nënshkrimit të një kontrate tip ndërmjet ofruesit të AFP-së, biznesit dhe nxënësit (i 
përfaqësuar nga kujdestari ligjor). Gjatë praktikës profesionale përfitojnë të gjitha palët e përfshira, 
përkatësisht instucionet ofruese të AFP-së dhe mësuesit, nxënësit dhe bizneset. Tabela20  më poshtë 
përmbledh përfitimet dhe rëndësinë e praktikës profesionale për secilën palë të përfshirë.  
 

Pala e përfshirë Rëndësia e praktikave profesionale afatgjata 

IoAFP-të dhe mësuesit • Kërkesa në rritje e rregjistimit të nxënësve me potencial të lartë për të 
mësuar.  

• Zhvillimi i aftësive të stafit që bashkëpunon me instruktorët në 
biznese. 

• Konsolidimi i lidhjeve me tregun e punës. 

• Rritja e besueshmërisë së institucionit në rajon. 

Nxënësit  • Konkretizimi i njohurive teknike. 

• Pajisja me aftësi praktike, që mundësojnë një përgatitje më të mirë për 
tregun e punës. 

 
19 Po aty 
20 Aftësi për Punë (2020), Udhëzues për praktikat profesionale afatgjata në biznes, Referuar arsimit dhe formimit profesional në 
Shqipëri, fq. 13. 

Përzgjedhja e 
drejtimit në 
fazën e 
regjistrimit.

Përzgjedhja e 
profilit.

Vendosja në 
kompani për 
zhvillimin e 
praktikës 
profesionale.

Orientim gjatë 
fazës tranzitore 
për në tregun e  
punës.

• Përballja e hershme me tregun e punës. 

• Punësueshmëri më e lartë. 

Bizneset  • Nivel më i lartë i aftësimit të fuqisë së ardhshme punëtore. 

• Mundësi njohjeje dhe testimi paraprak për punonjësit potencialë. 

• Ndihmesa/punësimi në periudha fluksi të shërbimit/prodhimit. 

• Promovimi nëpërmjet nxënësve, institucioneve ofruese të AFP-së dhe 
aktiviteteve të kryera. 

Tabela 3: Përfitimet e palëve të përfshira nga praktikat profesionale afatgjata në kompani 

 
Mbështetja e S4J ka konsistuar në një shumëllojshmëri ndërhyrjesh duke qenë se i gjithë procesi i zhvillimit 
të praktikës profesionale duhej të konceptohej nga fillimi.  Më  poshtë janë ilustruar ndërhyrjet e bëra 
hap pas hapi për strukturimin e procesit të zhvillimit të praktikës profesionale në kompani. 
 

 
 
 
 
 
 
 
 
 
 
 
 
 
 
 
 
 
 

Në këtë kontekst, në vitin 2020 u hartuan dy udhëzues me qëllim  ofrimin e  udhëzimeve të qarta, të 
thjeshta dhe të aplikueshme për IoAFP-të sa i takon krijimit, menaxhimit, mirëmbajtjes dhe zgjerimit të 
marrëdhënieve me biznesin, si dhe zhvillimit të praktikave profesionale afatgjata. Përkatësisht u hartuan: 

▪ Udhëzuesi për praktikat afatgjata në biznes; 
▪ Udhëzuesi për menaxhimin e marrëdhënieve me biznesin21. 

 
Qëllimi i këtyre udhëzueve ishte krjimi i një materiali përmbledhës dhe praktik mbi tërësinë e hapave, 
proceseve, roleve dhe instrumenteve të praktikave profesionale afatgjata  me qëllim garantimin e  
implementimit të suksesshëm nga të gjithë aktorët. Udhëzuesit shërbejnë si: 

▪ dëshmi e procedurave të ndjekura, mjeteve të përdorura dhe eksperiencave të fituara; 
▪ pikë referimi për të gjithë aktorët, në të mirë të të kuptuarit, të lehtësuarit dhe të përmirësuarit 

të rolit dhe të performancës së tyre në kuadër të praktikave dhe marrëdhënieve me biznesin; 
▪ bazë për replikim instrumentesh dhe procedurash për ofrues të ndryshëm të AFP-së. 

 

 
21 Gjenden: https://skillsforjobs.al/   

Ndërgjegjësimin e shkollave 
partnere dhe sektorit privat 
mbi vlerën dhe përfitimet e 
përbashkëta të  zhvillimit të  

praktikës në  biznes.

Evidentimin dhe 
ndërmjetësimin fillestar me 

kompanitë për marrjen e 
praktikantëve.

Konceptimin dhe validimin e
paketës së instrumenteve dhe 

procesit në tërësi.

Kapacitimi i instruktorëve dhe 
mentorëve për implementimin 

e programit të praktikës 
profesionale.

Hartimi i instumenteve për 
monitorimin dhe vlerësimin e 

praktikës profesionale.

Monitorimin dhe kapacitimin e 
vazhdueshëm të kompanive 

dhe partnerëve për 
implementimin e praktikës 

cilësore.

https://skillsforjobs.al/

Udhëzuesit bazohen tek përvoja dhe mësimet e nxjerra nga projekti “Aftësi për Punë”, projekte të tjera 
të financuara nga donatorët në Shqipëri në fusha të lidhura si dhe në praktika e modele të ngjashme të 
Komisionit Europian sa i takon AFP-së22. 
 

7.3 NDËRHYRJE TË TJERA NË MBËSHTETJE TË SHKOLLAVE PARTNERE NË INTEGRIMIN E 

NXËNËSVE NË  TREGUN E PUNËS. 
 
Të  përmbledhura në  tabelën e mëposhtme janë  nisma të  tjera që  projekti ka ndërmarrë  në  mbështetje 
të  procesit të  integrimit të  nxënësve në  tregun e punës, gjatë  periudhës 2015 - 2023. 
 

 Nisma Aktivitete  
Ekspozimi gradual i shkollave 
partnere dhe ofertës mësimore drejt 
sektorit privat. Ndërmjetësimi për 
krijimin e bashkëpunimit me 
biznesin. 
 

• Java e aftësive 

• Panairet e punës  

• Tryezat e dialogut me sektorin privat në nivel rajoni. 

Hartimi i instrumentit Profili i 
Kërkesave. Profilet e kërkesave 
tregojnë se cilat aftësi dhe 
kompetenca minimale duhet të ketë 
një nxënës për të realizuar një 
trajnim të caktuar profesional dhe 
rrjedhimisht për të punuar në 
profesionin e dëshiruar.23 

Instrumenti i vjen në ndihmë KOK, aktorëvë të tjerë të fushës në fazat e 
ndryshme të këshillimit dhe orientimin në karrierë të nxënësve. 

Kurse përgatitore në  platformën 
digjitale MesoVet.al për 
ekspozimin/integrimin e nxënësve në  
tregun e punës. 

Në platformë gjenden 41 mikrokurse që ndihmojnë të rinjtë në orientimin 
gjatë fazës përgatitore dhe asaj fillestare të ekspozimit/integrimit në 
tregun e punës24. 

Kurse afatshkurtëra në  bashkëpunim 
me Qendrën e Formimit Profesional 

• Kursi i webmaster është pilotuar në 2018-2019 në QFP Vlorë. 

• Kursi i Graphic Design është ofruar në Lezhë gjatë vitit 2018-
2019 në bashkëpunim me Protik. 

• Kursi i Housekeeping nga Albpastrim është mbajtur në Shkodër, 
Lezhë dhe Vlorë gjatë  viteve 2017 – 2019. 

Informimi dhe ndërmjetësimi për 
punësim 

• Këndi i punësimit. Gjendet në  hollin e secilës nga shkollat 
partnere dhe nxënësit gjejnë  të   ekspozuara vendet vakante të  
dërguara nga kompanitë . 

• Ndërmjetësimi për punësim. Sektori privat i drejtohet shkollës 
për të  gjetur punonjës të kualifikuar. Shkolla bën 
ndërmjetësimin me nxënësit të  cilët shprehin interesin për tu 
punësuar. 

• Intervistat e punës. Shkolla organizon dhe përgatit nxënësit për 
zhvillimin e intervistave, në  mjediset e shkollës.  

Bashkëpunimi me Zyrat Rajonale të  
Punësimit 

• ZRP ndajnë  më  shkollën kërkesën e sektorit privat për punonjës 
të  kualifikuar. 

 
22 Aftesi për punë: Udhëzuesi për menaxhimin e marrëdhënieve me biznesin, 2020 
23 Instrumenti gjendet në linkun  https://dip.skillsforjobs.al/  
24 Gjenden në linkun https://mesovet.al/login/index.php  

https://dip.skillsforjobs.al/
https://mesovet.al/login/index.php

• Informojnë  dhe orientojnë  maturantët mbi programet në  
mbështetje të  punësimit. Ndihmojnë  në  regjistrimin e tyre si 
punëkërkues të  pa punë . 

Tabela 4: Nisma të përmbledhura për integrimin e nxënësve në tregun e punës. 
 

8. MONITORIMI I REZULTATEVE 

Projekti S4J ka një  sistem të  strukturuar të  Monitorimit dhe Matjes së  Rezultateve i cili në  mënyrë  
periodike monitoron impaktin e ndërhyrjeve dhe arritjen e rezultateve. Një  pjesë  kryesore e të  dhënave 
për matjen e impaktit janë  kryesisht informacionet të  cilat pasqyrojnë  ndryshimet graduale që  ndodhin 
në  shkollat partnere. S4J ka mbështetur shkollat për të  ndërtuar sistemin e tyre të  matjes së  rezultateve.  
Gjurmimi i punësimit të të diplomuarve është një proces i rëndësishëm i integruar në shkollë nëpërmjet 
Koordinatores së Gjurmimit. Ky proces ndihmon institucionet për të patur të dhëna në kohë reale mbi 
impaktin e ofertës mësimore në punësimin e nxënësve. Gjurmimi i punësimit të të diplomuarve bëhet çdo 
vit akademik dhe ka si target nxënësit e IoAFP-së një vit pas diplomimit. 
 I konceptuar nga S4J dhe i pilotuar në shkollat partnere, me miratim të AKPA-s, gjurmimi bëhet në të 
gjitha shkollat profesionale më nivel kombëtar. Gjurmimi ka ndihmuar shkollat që të përmirësojnë 
vazhdimisht ofertën bazuar edhe në performancën/relevancën në tregun e punës të secilit drejtim apo 
profil.  
Edhe në këtë analizë të ndërhyrjeve të përbashkëta mes shkollave partnere dhe S4J në mbështetje të 
punësimit të nxënësve, gjurmimi na ndihmon të kemi një pasqyrim në numra të të gjithë impaktit të 
ndërhyrjeve. Të dhënat tregojnë se të gjitha ndërhyrjet e përmendura më sipër në mbështetje të nxënësve 
të shkollave partnere të projektit, kanë dhënë impaktin e duhur  në rritjen e punësimit. 
 
Në grafikun më poshtë është ilustruar në formë krahasimore punësimi i nxënësve gjatë fazës së parë deri 
në gjurmimin e fundit të të diplomuarve në vitin 2021. Sikurse tregon edhe grafiku, punësimi dhe 
vëtëpunësimi i nxënësve ka ardhur në rritje të vazhdueshme. Ndërkohë që ka një reduktim gradual të 
papunësisë të të diplomuarve vit pas viti.  

 
 

E njëjta rritje ka ndodhur edhe me të ardhurat e gjeneruara nga punësimi i nxënësve që përfundojnë 
arsimin dhe formimin profesional. Në grafikun në vazhdim janë ilustruar të ardhurat e nxënësve të 



 

17 
 

punësuar në raport më pagën minimale. Pagat e larta tek të punësuarit në vitin 2021 zënë 40% të totalit, 
krahasuar me 5 % që ishin në vitin e parë të fazës së parë të ndërhyrjes së projektit.  

 

 

9. EKSPERIENCA E SHKOLLAVE PARTNERE NË INTEGRIMIN E NXËNËSVE NË TREGUN E PUNËS 

SI DHE NDËRHYRJET NË MBËSHTETJE TË NXËNËSVE NGA GRUPET VULNERABËL. 

 

Vendosja e punësimit të nxënësve si objektiv prioritar, duket se ka krijuar sinergjinë e duhur ndërmjet të 

gjithë aktorëve duke krijuar kështu një mjedis më të favorshëm dhe bashkëpunues. Institucionet partnere 

thonë se qasja e biznesit ka ndryshuar, në fillime biznesi nuk i afrohej shkollave të arsimit dhe formimit 

profesional. Tashmë, biznesi në nevojë për fuqi punëtore por edhe duke parë nga afër aftësitë e nxënësve 

që shkojnë për praktikë i punëson, duke gjetur edhe forma të ndryshme për t’i mbajtur këta të fundit. 

Gjithashtu, shkollat bien dakort mbi faktin se integrimi i hershëm në praktikë shërben për integrimin e 

mëpasshëm në tregun e punës. Si ilustrim mund të përmendim rastin e shkollës “Tregtare”, profili 

ekonomik, ku pjesa më e madhe e nxënësve ishin të punësuar falë praktikës profesionale në biznes.  

 

Ndërkohë, lidhur me integrimin e nxënësve nga grupet vulnerabël në tregun e punës, disa nga shkollat u 

shprehën se vazhdojnë të hasin vështirësi lidhur me punësimin e nxënësve me aftësi të kufizuara dhe 

atyre që vijnë nga minoritetet.  

Gjithësesi, dinamikat nuk janë të njëjta në të gjitha shkollat. Kështu, për shkollën “Kolin Gjoka mentaliteti 

vështirëson punësimin e nxënësve nga komuniteti rom dhe egjiptian. Gjithashtu, shkolla e cila ka një 

kontigjent të lartë të nxënësve që vijnë nga familje me nevoja ekonomike has vështirësi në integrimin e 

tyre në tregun e punës, kjo sepse nxënësit e kësaj kategorie emigrojnë. Pengesa në punësim hasin edhe 

nxënëset e shkollës të cilat e gjejnë të vështirë punësimin në sektorin e shërbimeve si pasojë e 

paragjykimeve. Ndërkohë, për shkollën “Tregtare” nxënësit që i përkasin minoriteti egjiptian nuk hasin 

probleme për punësim, kjo edhe falë performancës së tyre të mirë, por hasin vështirësi në integrim në 

shkollë apo vendin e punës. Kontakti i vazhdueshëm me biznesin dhe koordinimi mes instruktorëve ka 

ndihmuar të nxjerrë në pah aftësitë e këtyre e nxënësve të cilat më pas janë vlerësuar edhe nga 

punëdhënësit. Megjithatë, steriotipet dhe paragjykimet ngadalësojnë procesin e integrimit duke 

vështirësuar rrugëtimin e tyre dhe duke rritur tendencën e braktisjes. Edhe shkolla “Ali Myftiu” nuk ka 

hasur vështirësi për integrimin e nxënësve të saj në tregun e punës. Shkolla tregon një kujdes të veçantë 

për nxënësit jetim, duke u siguruar që ta zhvillojnë praktikën në ato biznese ku mundësia e punësimit të 

mëvonshëm është më e madhe. Shkolla “Hamdi Bushati” ka hasur vështirësi për integrimin e nxënësve 

me aftësi ndryshe në praktikë dhe tregun e punës. Për të lehësuar procesin shkolla ka ndërmarrë nismën 

“Infopoint” e cila ka ndihmuar në strukturimin e ndërmjetësimit për punësim në shkollë. Nëpërmjet kësaj 

qasjeje, shkolla ndërmjetëson takime të biznesit me nxënësin si për zhvillimin e praktikës profesionale 

ashtu edhe për punësimin sezonal të tyre. Kjo ndihmon në përshtatjen e kërkesës së biznesit dhe profilit 

të nxënësve. Në rastin e nxënësve me aftësi ndryshe, kur zhvillimi i praktikës është i mundur, ka një 

marrëdhënie direkte dhe të vazhdueshme mes instruktorit dhe mentorit në biznes.  

Përfaqësuesit e shkollave “Fan Noli” dhe “Tregtare” theksojnë se ata sigurohen vazhdimisht që nxënësit 

nga grupet vulnerabël të trajtohen në mënyrë të barabartë me nxënësit e tjerë. Nga shkolla “Fan Noli” ka 

patur raste të intershipit jashtë vendit ku përfitues kanë qenë edhe nxënës që i përkasin komunitetit 

egjyptian. Ndërkohë, për nxënësit e shkollës “Tregtare” nënvijëzojmë që vlerësimi i performancës së tyre 

nga biznesi është shumë i lartë. E njëjta vlen edhe për shkollën “Sali Ceka” e cila merr vazhdimisht 

feedback të mirë nga biznesi pasi në disa drejtime si psh ekonomiku, falë praktikës profesionale, nxënësit 

e kësaj shkolle performojnë shumë mirë në punë krahasuar edhe me studentët që përfundojnë 

universitetin. Në rastin e shkollës “Kristo Isak” veçojmë bashkëpunimin që shkolla ka me projektin “Roma 

Versitas Albania”, projekt i cili jo vetëm ka mbështetur nxënësit e komunitetit Rom dhe Egjiptian me bursa 

por ka mundësuar dhe punësimin e tyre. 

Në adresimin e rasteve të nxënësve me prejardhje nga grupet vulnerabël, shkollat veçojnë rendësinë e 

punës në skuadër si dhe qasjen e personalizuar sipas kontekstit dhe karakteristikave të nxënësit. 

Bashkëpunimi me prindërit, biznesin, dhe koordinimi me psikologun dhe instruktorin, është shumë i 

rëndësishëm. Këtë vit konteksti është përmirësuar më tej pas miratimit të udhëzimit për mësuesit 

ndihmës. Në disa prej shkollave partnere, mësuesit ndihmës kanë filluar punën duke lehtësuar procesin e 

formimit dhe integrimit të nxënësve me nevoja të vecanta.   

Në  tabelën në  vijim janë përmbledhur nismat që  sipas reflektimit me shkollat kanë rezultuar më të 

efektshme për rritjen e punësimit të nxënësve në përgjithësi dhe nxënësve nga grupet vulnerabël, si dhe 

aspekte të  cilat sipas tyre  kanë  akoma nevojë  për përmirësim.  

 
Nisma efektive në  integrimin e nxënësve në  tregun e 
punës. 

Aspekte që  shkollat vlerësojnë  se duhen përmirësuar 
në  vazhdim. 

Marrëdhëniet me sektorin privat dhe zhvillimi i 
praktikës profesionale afatgjatë  në  biznes.  

Shkolla duhet të  konsolidojë  akoma më  shumë  rolin 
e saj si aktor kyç në mbështetje të punësimit të  
nxënësve. 

Këshillimi dhe orientimi i nxënësve në  karrierë. Plan i shtritë në kohë për orientimin në karrierë si dhe 
kapacitim për këshillimin në karrierë edhe për mësuesit 
kujdestarë dhe  antarët e tjerë të stafit. 

Marrëdhënia e shkollës me AKPA-n nëpërmjet Zyrave 
Rajonale të Punësimit. 

Ndërmjetësim i vazhdueshëm me Zyrat Rajonale të 
Punësimit dhe sektorin privat, sidomos për adresimin e 
nxënësve me tendencë  të  braktisjes dhe atyre nga 
grupet vulnerabël. 

Kapilarizimi: Roli i aktorëve të ndryshëm si koordinatori 
i marrëdhënieve me biznesin, mësuesi kujdestar, 
mësuesi i praktikës, psikologu etj. 

 Forcimi i bashkëpunimit mësues, prindër, nxënës dhe 
shërbimi psiko-social për të  rritur më shumë 
mundësitë  e punësimit për nxënësit nga grupet 
vulnerabël. 

Ndërhyrje rast pas rasti në orientimin e nxënësve nga 
grupet vulnerabël. 

Kjo qasje duhet të jete pjesë e planifikimit të të gjitha 
strukturave brenda shkollës për të sigururar mundësi 
praktike dhe punësimi në përshtatje të aftësive të 

secilit nxënës dhe në myrë të veçantë nxënësve me 
aftësi dryshe. 
Zgjidhje për nxënësit të cilët mungojnë për shkak se 
janë të detyruar të punojnë. 

Trajnime dhe aktivitete për integrimin e aftësive të  
buta në  planin më simor. 

Trajnim i vazhdueshëm i stafit.  

Shkëmbimet e eksperiencave. Buxhetimi i aktiviteteve të  NJZH-së . 

Mësuesi ndihmës për nxënësit me Aftësi Ndryshe. Mësuesit nuk janë gjithmonë të profilit dhe kanë nevojë 
për trajnime të mëtejshme. 

Tabela 5: Nisma efektive dhe aspekte që  duhen përmirësuar për rritjen e integrimit të  nxënësve në  tregun e punës, 
dhe nxënësve nga grupet vulnerabël. 

10. HISTORI SUKSESI TË INTEGRIMIT TË NXËNËSVE NË TREGUN E PUNËS NGA 
SHKOLLAT PARTNERE. 

Në këtë seksion kemi përmbledhur pesë raste suksesi të integrimit të nxënësve në tregun e punës. Të 
gjitha rastet nënvizojnë dhe theksojnë rolin e shkollës për integrimin e nxënësve në tregun e punës. 
Gjithashtu, theksohet edhe rëndësia e bashkëpunimit me bizneset partnere dhe prindërit. Në fund suksesi 
mbetet në dorë të nxënësve, ndaj theksi vihet edhe tek këmbëngulja e tyre.  
 
“Tregtare”: Shkolla që i kthen ëndërrat në realitet 
 
Ky është rrugëtimi i Rozelia Kuka, ish nxënëse e shkollës “Tregtare”, e cila ëndërronte të bëhej pastiçere. 
Falë mbështetjes së mësuesëve të saj të përkushtuar, Zinetes, Mirës, Silvanës, Ermalit dhe Aranitit dhe 
mbi të gjitha, falë punës së saj të palodhur, ëndërrat e saj u kthyen në realitet. 
 
Rozelia Kuka u diplomua në shkollën “Tregtare” në vitin 2022. Mirëpo, rrugëtimi i saj nuk ishte pa pengesa. 
Rozelia është pjesë e komunitetit egjiptian. Ajo e frekuentoi shkollën “Tregtare” në një kohë, kur si në 
shumë qytete të vendit vërehej një lloj paragjykimi ndaj nxënësve që vinin nga grupet vulnerablë.  
Rozelia zgjodhi të studionte në degën Hoteleri-Turizëm, profili Kuzhinë. Praktikën e filloi në kalsë të X-të, 
tek Hotel Paradise. Më pas u bë pjesë e kuzhinës tek Restorant Pulëbardha. Kur ishte në klasë të XII-të 
kishte dëshirë të mësonte rreth pastiçerisë. Shkolla i mundësoi të bënte praktinën pranë një biznesi 
partner, Pastiçeri Arjolit. Biznesi u përzgjodh me kujdes nga Koordinatori i Marrëdhënieve me Biznesin. 
Mësuese Mira, KMB-ja e shkollës, duke u mbështetur edhe në mësimet e nxjerra nga e kaluara, përpiqet 
që nxënësit që vijnë nga grupet vulnerabël, sikurse Rozelia t’i vendosë në biznese partnere që janë sociale 
dhe të hapura dhe më pranues ndaj nxënësve që vijnë nga kontekste të vështira.  
 
Paragjykimi bëri që në fillim Rozelia të kishte pak vështirësi të integrohej. Megjithatë, Rozelia ishte e 
talentuar dhe kishte cilësi të jashtëzakonshme. Shkolla i mundësoi pjesëmarrjen në konkurse të ndryshme 
të gastronomisë, si konkursi “GastroAbl”, ku ajo morri pjesë dy herë. Kur përfundoi studimet 4-vjeçare në 
dosjen e saj kishte shumë certifikata dhe medalje të përfituara nga shkolla. 
Mbështetja e dedikuar e mësuesve, koordinimi i përpjekjes së disa aktorëve brenda shkollës dhe sigurimi 
i mbështetjes nga biznesi duket se kanë luajtur rol shumë të rëndësishëm në rrugën e suksesit.  
 
Sot, Rozelia punon me kontratë gjithëvjetore pranë Resort Le Palazzine, dhe merr një pagë prej 80,000 - 
120,000 lekësh në muaj. Gjithashtu, ajo studion pranë Fakultetit të Ekonomisë, dega Menaxhim Biznesi, 
viti i parë Bachelor. Para se të fillonte studimet në shkollën “Tregtare” Rozelia ëndërronte të bëhej 
pastiçere, tani falë njohurive të fituara nga shkolla dhe eksperiencës në punë ajo synon që në të ardhmen 
të ngrejë dhe menaxhojë një stukturë të sajën hoteliere.  
 
Rozelia është një ambasadore e denjë e shkollës “Tregtare”, shkollë të cilën ajo ia sugjeron të gjithë 
nxënësve të klasave të 9-ta që kanë një dëshirë dhe pasion për turizmin, hotelerinë dhe kuzhinën. Sipas 
saj shkolla “Tregtare” i kthen ëndërrat në realitet. 
 
“Unë isha një nxënëse që ëndërroja dhe kisha një dëshirë shumë të madhe që të kisha një diplomë të 
kuzhinës dhe hotelerisë. Sot unë, falë shkollës Tregtare, kam tre diploma. I jam mirënjohëse të gjithë 
mësuesve që më dhanë mundësinë dhe suksesin që unë jam sot këtu ku jam. Faleminderit për gjithçka”. 
– thotë ajo. 

Marjani, nga humbja e vitit shkollor për shkak të mungesave në fitoren e konkursit kombëtar GastroAlb 
 
Në një rrugëtim të vështirë dhe me sfida të mëdha, Marjani, një maturant 20-vjeçar, dëshmon se 
bashkëpunimi mes shkollës dhe biznesit dhe padyshim talenti mund të çojnë drejt suksesit. Marjani u 
përball me vështirësi që në vitin e parë të shkollës. Pamundësia ekonomike dhe përgjegjshmëria për të 
ndihmuar familjen e vështirësuan frekuentimin e shkollës dhe praktikës. Gjatë vitit të parë ai rrezikoi ta 
braktiste shkollën për shkak të mungesave. Falë këmbënguljes së Koordinatorit të Marrëdhënieve me 
Biznesin në shkollën “Hamdi Bushati”, Marjani u vendos të bënte praktikën në një piceri. Këtu, Marjani 
mësoi thelbin e përgatitjes së picave dhe pastaj kaloi në një kuzhinë më të specializuar. Në këtë fazë, ai u 
bashkua me ekipin e “Legjendës”, një restorant i njohur në zonë. Në të njëjtën kohë ai fitoi vendin e parë 
në konkursin GastroAlb. 
 
Mirëpo, integrimi i shpejtë në tregun e punës dhe nevojat ekonomike bënë që Marjani t’i përkushtohej 
plotësisht punës dhe të braktiste për një vit shkollën. Përmes bashkëpunimit të ngushtë mes shkollës dhe 
biznesit, u arrit vendosja e tij në një orar fleksibël pune, gjë që i mundësoi Marjanit të kombinonte shkollën 
me praktikën në restorant. KMB-ja e vizitonte herë pas here në biznes Marjanin, për t’u siguruar që ai të 
mos hiqte dorë nga shkolla dhe të diplomohej.  
 
Përkundër sfidave të shumta, Marjani tregoi aftësi të shkëlqyera dhe pasion të vërtetë për kuzhinën. Në 
GastroAlb, ai fitoi tre çmime të para duke dëshmuar talent dhe aftësi. Megjithëse ishte integruar në tregun 
e punës dhe merrte një pagë të konsiderueshme, Marjani e kuptoi rëndësinë e diplomës. Tani Marjani e 
ka përfunduar shkollën dhe pret diplomimin.  
 
Lorenc Çela – Suksesi në integrimin në tregun e punës 
 
Diplomuar në vitin 2022, në drejtimin Hoteleri-Turizëm, në shkollën “Kristo Isak”, Lorenci tashmë është 
Shef Kuzhine në Restorant "Friendly House", në lagjen Mangalem në Berat. Në suksesin e Lorencit ndikuan 
disa faktorë. Që në klasën e dhjetë, shkolla i mundësoi realizimin e praktikës profesionale pranë një prej 
hoteleve me emër të qytetit. Përveç kësaj, ai mori pjesë në një praktikë profesionale 3-mujore në Itali, 
pjesë e projektit Intervet  (Erasmus), ku thelloi më tej njohuritë në fushën e hotelerisë dhe turizmit. 
 
Për të arritur integrimin e suksesshëm në tregun e punës, u ndoqën një sërë hapash. Fillimisht, shkolla e 
njohu Lorencin me profilet e bizneseve partnere. Më pas u zhvilluan takime me prindërit e Lorencit për t'i 
informuar rreth mënyrës së funksionimit të praktikës profesionale në biznes. Vizitat në bizneset partnere 
u bënë për të hapur rrugën për njohjen më të mirë të ambientit të punës.  
 
Gjatë procesit, Njësia e Zhvillimit e mbështeti Lorencin në hartimin e CV-së dhe letrës së motivimi. Hapi i 
radhës ishte realizimi i intervistave në tre biznese partnere. Më pas, me dakordësinë e të tri palëve u 
përzgjodh biznesi më i përshtatshëm dhe u nënshkruar një kontratë trepalëshe mes shkollës, prindërve 
dhe biznesit për realizimin e praktikës. 
 
Shkolla e ndoqi në mënyrë periodikeprakikën profesionale të Lorencit dhe u sigurua që të kishte një 
rotacion të pozicioneve të punës sipas moduleve përkatëse. Gjithashtu, u realizuan takime me biznesin 
pranë Njësisë së Zhvillimit për të diskutuar rreth ecurisë së praktikës. Ai mori pjesë në konkurse dhe 
panaire të ndryshme për të zhvilluar aftësitë dhe për të shfaqur talentin e tij në fushën e kulinarisë. Në 
këtë mënyrë, falë praktikës profesionale të mundësuar me ndërmjetësimin e shkollës dhe talentit të tij, 
Lorenci ia doli jo vetëm të punësohet me një pagesë të kënaqshme por edhe të promovohet në 
profesionin e tij. 

Elvi Xhaferri – kur pasioni dhe përkushtimi tejkalojnë vështirësitë 
 
Elvi ka përfunduar studimet në drejtimin e Teknologjisë së Informacionit dhe Komunikimit (TIK) në vitin 
2021 në shkollën “Salih Ceka” në Elbasan. Rrugëtimi i Elvit nuk ishte i lehtë. Elvi, një djalë me probleme 
shëndetësore (skoliozë të theksuar) fillimisht u rregjistrua pranë gjimnazit të përgjithshëm në qytetin e tij. 
Mirëpo, Elvi kishte një pasion, kodimin. Për të ndjekur pasionin e tij, ai u largua nga gjimnazi i përgjithshëm 
pas vetëm dy javësh frekuentim dhe vendosi të rregjistrohej në profilin “Mbështetje e Përdoruesve të 
TIK”, që ofrohej nga shkolla “Salih Ceka”  
 
Shkolla, nëpërmjet Koordinatorit të Marrëdhënieve me Biznesin, i cili ishte njëkohësisht edhe mësues i 
praktikave profesionale në drejtimin TIK, e ndihmoi Elvin të zgjidhte një vend të përshtatshëm për 
realizimin e praktikës profesionale. KMB-ja, kontaktoi burimet njerëzore të kompanisë Elite Travel Group 
e cila u tregua shumë e gatshme të bashkëpunonte dhe realizoi një intervistë me nxënësin në fjalë. Pas 
intervistës Elvi filloi punë part time si Full Stack Developer. Pranë Elite Travel Group, Elvi punoi rreth tre 
vite. Sot, dy vitet pas diplomimit Elvi ka hapur kompaninë e tij Sitch Technologies, ku bashkë me disa 
moshatarë ofron kurse programimi dhe njëkohësisht vazhdon të punojë me kontrata të tjera shërbimi. 
Elvi mban kontakte të vazhdueshme me shkollën e tij ku ftohet herë pas herë gjatë orëve të hapura për 
të ndarë historinë e tij të suksesit dhe për të frymëzuar nxënësit e tjerë.  
 
Arlinda Ndoj – Bashkëpunimi mes shkollës dhe biznesit si faktor për integrimin në tregun e punës 
 
Arlinda është një nxënëse e talentuar dhe e përkushtuar e klasës së 13-të në shkollën “Kolin Gjoka”, Lezhë. 
Rrugëtimin e saj në tregun e punës e filloi si praktikante pranë një hoteli prestigjoz, Twin Tower. Pasi 
përfundoi me sukses praktikën për Nivelin I (klasa e 10-të dhe 11-të) në profilin Hoteleri-Turizëm, ajo 
vendosi të specializohej në profilin Kuzhinë-Pastiçeri për Nivelin II (në klasën e 12-të). Për këtë arsye, në 
shtator të vitit 2021, Arlinda filloi praktikën pranë agroturizmit “Mrizi i Zanave” një biznes partner i 
shkollës, i njohur lokalisht dhe ndërkombëtarisht. Falë aftësive të saj, biznesi e punësoi në sektorin e 
pastiçerisë. Për më tepër, gjatë kësaj kohe Arlinda ka marrë pjesë me sukses në disa konkurse brenda 
shkollës si dhe në ato në nivel kombëtar. Ajo ia doli të fitojë medaljen e argjendë në edicionin e 6-të të 
konkursit GastroAlb. Arlinda, vijon të jetë e punësuar pranë Mrizit të Zanave, dhe ka ëndërr që në të 
ardhmen të bëhet sipërmarrëse duke hapur një pastiçeri të sajën. 
 
Po cili ishte roli i shkollës Kolin Gjoka në suksesin e Arlindës? 
Përmes njësisë së zhvillimit, shkolla ndërmjetësoi dhe lehtësoi integrimin e nxënëses në tregun e punës. 
Që në klasën e 10-të, Arlindës iu dha mundësia të njihte më nga afër bizneset partnere të shkollës 
nëpërmjet vizitave gjatë ditëve të hapura në biznes. Gjatë këtyre vizitave ajo u njoh me profilet e 
bizneseve ku mund të fillonte praktikën. Paralelisht, Koordinatorja e Këshillimit dhe Orientimit në Karrierë, 
e udhëzoi dhe ndihmoi Arlindën për të zbuluar aftësitë dhe pasionet e saj, të shkruante një CV dhe letër 
motivimi si dhe e këshilloi për intervistat që ajo mund të jepte.  
 
Përveç talentit dhe aftësive të saj dhe ndihmës që mori nga shkolla përmes koordinatorëve të njësisë së 
zhvillimit, një rol të rëndësishëm në integrimin e Arlindës në tregun e punës luajti edhe mbështetja që ajo 
mori nga prindërit dhe nga biznesi partner. Ky i fundit i ofroi asaj mundësinë e punësimit në përputhje me 
aftësitë që Arlinda kishte fituar në shkollë. Për më tepër mentori në biznes është i trajnuar dhe certifikuar 
nga projekti “Aftësi për Punë”, gjë që ka qënë një vlerë e shtuar në suksesin e Arlindës.  

11. PRAKTIKA TË MIRA DHE MËSIMET E NXJERRA 
Ndërhyrja e projektit S4J në fuqizimin e shkollave partnere për një ofertë cilësore dhe konkuruese, me 
qëllim sigurimin e integrimit të susksesshëm të nxënësve ne tregun e punës,  është një rrugëtim i pasur 
me sfida dhe arritje. Nëpërmjet ndërhyrjeve të përshtatura, projekti ka ndërtuar një model i cili ka 
gjeneruar praktika të mira, ka nxjerrë mësime për të gjithë aktorët e përfshirë (S4J dhe shkollat partnere) 
si dhe ka ndikuar pozitivisht në jetën e nxënësve. 
 
Në vijim, do të listojmë disa nga praktikat e mira dhe  mësimet kryesore, të cilat kanë ndihmuar në 
ndërtimin e një qasjeje të suksesshme.  
 
Qasje e Përshtatur: (Tailored Approach) Një mësim kyç është rëndësia e përshtatjes së ndërhyrjeve sipas 
nevojave specifike të nxënësve. Duke orientuar shkollat për të kuptuar dhe më mirë aftësitë, aspiratat 
dhe sfidat e tyre, arritëm të projektojmë një  ndërhyrje që në mënyrë efektive adreson nevojat dhe 
aftësitë e nxënësve  për integrim në tregun e punës. 
 
Mbështetje Shumëdimensionale (Holistike): Ndërhyrjet e suksesshme treguan që një qasje tërësore është  
thelbësore. Përveç zhvillimit të aftësive nëpërmjet ekspozimit gradual në mjediset e punës, ofrimi i 
këshillimit dhe orientimit për karrierë, mentorimi dhe mbështetja psikologjike ka kontribuar ndjeshëm në 
vetëbesimin dhe gatishmërinë e nxënësve për tregun e punës. 
 
Zgjerimi i rrjetit të partneriteteve: Ndërtimi i partneriteteve me industritë vendore, punëdhënësit dhe 
organizatat profesionale ishte ndryshues. Bashkëpunimi me punëdhënësit ofroi një orientim  të vlefshëm 
mbi kërkesat dhe tendencat e industrisë, duke ndihmuar projektin dhe partnerët tanë që të përshtatnin 
ndërhyrjet me kërkesat reale. 
 
Monitorimi i impaktit: Zbatimi i një sistemi të qëndrueshëm të monitorimit të impaktit (sistemi i 
gjurmimit) na lejoi të ndiqnim përparësitë e nxënësve edhe pas largimit nga shkolla. Këto informacione 
ishin të rëndësishme në përpilimin e ndërhyrjeve tona në shkolla dhe me shkollat, në funksion të 
përmirësimit të vazhdueshëm. 
 
Historitë e Suksesit si Motivim: Ndarja e historive të suksesit të nxënësve të cilët patën një integrim të 
susksesshëm në tregun e punës,  shërbeu si motivim për nxënësit aktualë dhe për regjistrimet në vazhdim. 
Shembujt e jetës reale treguan përfitimet konkrete të zhvillimit të aftësive dhe kualifikimit që ofron arsimi 
profesional dhe impaktin e tyre në punësim. 
 
Fleksibiliteti dhe Inovacioni: Përshtatja e ndërhyrjeve, bazuar në dinamikat e ndryshme të tregut dhe 
sektorëve të rinj, ishte thelbësore. Ky fleksibilitet siguron që nxënësit të pajisen më aftësi të cilat 
vazhdojnë të jenë të vlefshme edhe me kalimin e kohës. 
 
Perspektiva Afatgjatë: Kuptimi që integrimi në tregun e punës është një proces gradual, na mësoi që 
mbështetja e vazhdueshme përtej diplomimit është e nevojshme. Shkolla tashmë si aktor ndërmjetësues, 
nëpërmjet rrjetizimeve dhe këshillimit  në karrierë, kontribuoi në suksesin e qëndrueshëm. 
 
Vlerësim dhe Përsëritje: Vlerësimi i vazhdueshëm i efikasitetit të ndërhyrjeve na lejoi të identifikonim 
aspekte që duheshin përmirësuar. Mësuam që një qasje e përsëritur ndihmon në përpilimin e strategjive 
dhe përshtatjen ndaj nevojave që ndryshojnë. 

Gjithë përfshirja: Sigurimi që ndërhyrjet janë gjithpërfshirëse dhe të vemendshme ndaj përkatësive të 
nxënësve është thelbësor. Përputhja e niveleve të ndryshme të aftësive, dallimeve kulturore dhe kushteve 
individuale është kyç për rezultate të suksesshme. 
 
Ndërgjegjësimi Publik: Krijimi i ndërgjegjësimit në komunitet për vlerën e arsimit profesional dhe rritjen 
graduale të shkollave në partneritet me projektin, krijoi përceptim pozitiv dhe mbështetje. Kjo rriti edhe 
interesin e të rinjve për arsimin profesional në shkollat tona partenre. 
 
Të mësuarit bashkëpunues (Collaborative Learning): Inkurajimi i nxënësve të mësojnë nga përvojat e njëri-
tjetrit përmes aktiviteteve në shkolla dhe kompani, konkurseve kombëtare dhe ndërkombëtare si dhe 
ndërveprimeve ndërmjet tyre, ndihmoi në krijimin e një mjedisi të mësimit bashkëpunues që kontribuoi 
në motivimin dhe rritjen e tyre në përgjithësi. 

12. QËNDRUESHMËRIA  
Shkollat tashmë janë vetëdijësuar  se efiçenca e punës së tyre pasqyrohet pikërisht nga integrimi i 

suskseshëm i nxënësve në tregun e punës. Skollat partnere kanë zhvilluar aftësitë e tyre dhe kanë  praktika 

mjaft të  mira për integrimin e  nxënësve në  tregun e punës.  

Në mënyrë që standartet e arritura të jenë të qëndrueshme, shkollat nga ana e tyre duhet të  kenë  një  

angazhim të vazhdueshëm për  të  sigururar mbështetjen e vazhduar të   nxënësve  gjatë fazës tranzitore 

të integrimit në  tregun e punës. Suksesi i shkollave varet kryesisht nga afësia e tyre për inovacion dhe 

adaptim të vazhdueshëm me  trendet në  fushën e arsimit dhe të  tregut të  punës.  

Nisur nga përvoja e S4J dhe nga propozimet e vetë shkollave partnere, mund të  evidentojmë disa 

elementë  që  shkolla duhet  zhvillojë  më  tej në  misonin e saj  për integrimin e suksesshëm të nxënësve 

në  tregun e punës. 

▪ Orientim dhe hulumtim i vazhdueshëm i tregut të punës dhe nevojave për aftësi. Dinamikat e 

tregut dhe kërkesat e industrisë  janë  në  një  proces të  vazhdueshëm evolimi ndaj distancimi 

nga tregu mund të  sjellë  një  ”amortizim” të  shpejtë  të  ofertës. Vetëm  duke hartuar programe 

mësimore që  plotësojnë  mungesat dhe nevojat e tregut për aftësi, mund të  garantohet një  

punësim i  sigurtë  për nxënësit.  

 

▪ Partneriteti me sektorin privat dhe industrinë. Është e rëndësishme që shkollat të  mbajnë  aktive 

marrëdhëniet e tyre me sektorin privat duke qënë  konstant në  përfshirjen e tyre në shumë  

procese tashmë të konsoliduara falë bashkëpunimit me S4J, por edhe duke krjuar mundësi të  reja 

siç mund të  jenë  projekte në  interes të  përbashkët dhe me impakt në punësimin e nxënësve, 

më shumë trajnime nga industria për mësuesit dhe nxënësit etj. 
 

▪ Përmirësimi i procesit mësimor në shkolla profesionale lidhet me përdorimin e teknologjisë dhe 

digjitalizimin e vazhdueshëm. Evolucioni i teknologjisë dhe digjitalizimi ndikojnë shumë në arsimin 

profesional. Për të siguruar një proces mësimor të përshtatshëm, shkollat duhet të qëndrojnë të 

orientuara drejt investimeve të vazhdueshme në teknologji. Është e rëndësishme që programet 

mësimore të përfshijnë një integrim gjithnjë e në rritje të teknologjisë dhe mësimit digjital, për të 

përmirësuar efikasitetin dhe cilësinë e mësimdhënies dhe mësimnxënies. Në këtë kontekst, një 

fokus i veçantë duhet t’i kushtohet investimit në zhvillimin e vazhdueshëm profesional të stafit 

mësimdhënës. 

 

▪ Angazhim i vazhdueshëm për integrimin në  punë  të  nxënësve me prejardhje nga grupet 

vulnerabël. Nga përvoja e përbashkët me shkollat rezulton se ka akoma shumë vështirësi për 

integrimin në  punë  të  nxënësve që  vijnë  nga grupet vulnerabel, veçanërisht nxënësit me Aftësi 

Ndryshe. Shkollat kanë disa persona kyç si psikologu, mësuesi kujdestar, instruktori i praktikës 

profesionale  dhe së fundmi edhe mësuesi ndihmës, të cilët planifikojnë një ndërhyrje të 

personalizuar për problematikat e nxënësve nga grupet vulnerabël. Megjithatë, sfidat në këtë 

fushë janë akoma shumë të mëdha dhe pjesa më e madhe e tyre nuk varet drejtpërsëdrejti nga 

shkollat. Nisur nga parimi bazë i arsimit për një edukim gjithëpërfshirës, shkolla mbetet aktori 

kryesor i cili duhet të këtë një strategji të qartë dhe objektiva specifikë për sigurimin e mundësive 

të barabarta dhe mbështetjen e nxënësve në vështirësi. Ndërhyrja dhe trajtimi rast pas rasti me 

objektiva të përshtatur me nevojat  dhe kontekstin në tërësi të nxënësit, ka rezultuar të jetë e 

sukseshme. 
 

▪ Ruajtja e balancës mes gjinive dhe sigurimi i mundësive të barabarta është i rëndësishëm. 

Kërkohet një vëmendje e posaçme për të siguruar që oferta mësimore dhe strategjitë e 

marketingut insitucional, të promovojnë barazinë gjinore. Përveç kësaj, është e rëndësishme që 

të sigurohet që të gjithë pjesëmarrësit, pa dallim gjinie, gëzojnë mundësi të barabarta për të 

zhvilluar aftësi dhe për të hyrë në tregun e punës. 

 

▪ Matja e vazhdueshme e impaktit dhe vendimarrja e mbështetur në të dhëna është  një tjetër  

element i domosdoshëm për kanalizimin e energjisë dhe funksionimit drejt qëllimit kryesor që 

është integrimi i suksesshëm i nxënësve në tregun e punës. Analiza e të  dhënave është  busulla 

më e mirë për të evidentuar sfidat dhe për t’i adresuar në kohën dhe mënyrën e duhur. 

 

▪ Zhvillimi i Aftësive të Buta: Në shkolla ka nisur procesi për integrimin e aftësive të buta në planet 
lëndore si dhe mësuesit janë kapacituar nga ekspertë të S4J për integrimin e  tyre në procesin 
mësimor. Megjithatë ky është një proces që duhet përmirësuar vazhdimisht pasi është kërkesë 
kryesore e sektorit privat  dhe aftësitë e buta si komunikimi, puna në grup dhe adaptimi, janë 
faktorë kyç në punësimin e nxënësve.  

 
 

13. PËRFUNDIME 
Orientimi dhe mbështeja e S4J  si dhe angazhimi i vetë institucioneve partnere, ka bërë të mundur një 

transformim rrënjësor të institucioneve arsimore të arsimit profesional dhe në një cilësi të lartë të ofertës 

mësimore. 

Shkollat partnere kanë struktura të reja funksionale dhe burime njerëzorë të kapacituara. Kanë krijuar 

rrjetin e tyre të partneriteteve dhe janë bërë faktorë kryesor në rajone, për sigurimin e aftësive dhe 

punonjësve të kualifikuar.   

Shumë sfida janë kapërcyer dhe kjo është bërë e mundur jo vetëm falë mbështetjes shumë dimensionale 

të projektit “Aftësi për Punë”, por mbi të gjitha për faktin se shkollat e vlerësuan dhe pranuan të 

ndërmerrnin këtë sfidë, e cila në shumë raste ka sjellë një ngarkesë shtesë për burimet njerëzore të 

përfshira.  

Në përfundim mund te themi se projekti S4J ka shërbyer si një shtysë e rëndësishme për të përmirësuar 
integrimin e nxënësve të shkollave profesionale në tregun e punës. Përmes nismave inovative dhe 
adresimit të nevojave bazuar në aftësitë dhe prishmëritë e të rinjve, ka ndikuar në krijimin e mundësive 
të reja dhe të qëndrueshme për ta në botën e punës.  
Kjo përvojë e pasur dhe mësimet e nxjerra janë një pasuri të cilën vlerësojmë se duhet ndarë me aktorë 
të tjerë në fushën e formimit dhe integrimit në tregun e punës. Duke e bërë këtë, ne kontribuojmë në 
ndërtimin e një rrjeti të njohurive dhe bashkëpunimit, duke e bërë kështu të mundur për shkollat e tjera 
të sistemit të përfitojnë nga këto praktika të suksesshme.  
 
Kjo ndarje e dijes dhe kapitalizimi i përvojave tona do të ndihmojë në ndryshimin e mëtejshëm të peisazhit 
të AFP-së dhe tregut të punës, duke krijuar një platformë për zhvillim dhe sukses që i përshtatet sfidave 
dhe mundësive të kohës së sotme. 

14. ANEXE 
 

Anex 1: Shkollat partnere të sistemit të AFP-së dhe vendosja sipas rajoneve. 

Anex 2. Lista e dokumenteve të konsultuara 
 

1. Project Document, Skills for Job, Phase 1, 2015 

2. Project Document, Skills for Job, Phase 2, 2019 

3. End of Phase Operational Report, 2016 -2019 (S4J) 

4. Progress reports Phase 2, Sem 1 – Sem 6, 2019 – 2022. (S4J) 

5. Aftësi për punë (2020), Orientimi për karrierën, Udhëzues për ofruesit e arsimit dhe formimit professional  

6. Aftësi për Punë (2023), Raste frymëzuese, Praktikat profesionale të nxënësve në AFP.  

7. Aftësi për Punë (2020), Udhëzues për praktikat profesionale afatgjata në biznes, Referuar arsimit dhe 

formimit profesional në Shqipëri 

8. See SDC (2005). Guide to Experience Capitalisation 
9. Swisscontact (2021), Skills Development in a Changing orld 

10. KEK CDC Consultants, (2014), Capitalization of Experiences, 20 years Swiss VET support to Albania, Results, 

traces, and footprints – and suggestions for future engagement. 

11. Strategjia Kombëtare e Punësimit dhe Aftësive 2023-2030. 

12. Ligjin Nr.15/2017 “Për arsimin dhe formimin profesional në Republikën e Shqipërisë”. 

13. Udhëzimi nr. 14, datë 27.5.2021. 

14. Planet vjetore të ndërhyrjes së S4J, (YPOs) 2019 – 2022. 

15. Impact assesments _2019 (S4J) 

16. Raporti Final i vleresimit vjetor 2021-2022  (S4J) 

17. Raportet vjetore të gjurmimit. (S4J) 

18. Strategjia Kombëtare e Rinisë dhe Plani i Veprimit 2022-2029 

19. OECD (2011), Learning for Jobs, 

20. ILO (2022), The Future of ork and Lifelong Learning, Strengthening ork-based learning in VET institutions, 

21. Ardian Hackaj, (2015), Trendet e punësimit rinor në Shqipëri: Çfarë kërkon tregu 

 
 
Anex 3. Tabela 
 

Tabela 3: Përfitimet e grupeve të interesit nga ndërhyrjet për integrimin e nxënësve në tregun e punës. 

Tabela 4: Ndërhyrjet kryesore në kapacitimin e shkollave partnere dhe treguesit e impaktit. 
Tabela 3: Përfitimet e palëve të përfshira nga praktikat profesionale afatgjata në kompani 
Tabela 4: Nisma të përmbledhura për integrimin e nxënësve në tregun e punës. 
Tabela 5: Nisma efektive dhe aspekte që  duhen përmirësuar për rritjen e integrimit të  nxënësve në  tregun e punës,      
dhe nxënësve nga grupet vulnerabël. 
 

 
Anex 4. Workshop me shkollat partnere  mbi proceset e brëndshme që ndihmojnë në  integrimin e nxënësve në 

tregun e punës. 
 
Qëllimi: Dokumentim I përvojave më të mira për integrimin e nxënësve në tregun e punës. 
 
Metodologjia: 

I. Ndërhyrjet kryesore nga projektit. 

II. Workshop për dokumentimin e eksperiencës së personave të angazhuar në shkolla për integrimin e 

nxënësve në tregun e punës dhe në veçanti të grupeve vulnerabel. 

III. Raste suksesi të ardhura nga shkollat, bizneset dhe nxënësit. 

IV. Mësimet e nxjerra. 

V. Qëndrueshmëria.  

Pyetjet eksploruese për Workshop 

1. Cilat janë mënyrat që përdor shkolla për të integruar nxënësit në tregun e punës 

2. Si koordinohet ky proces ndermjet aktorëve te ndryshëm brënda shkollës? Cila është nisma më e 

efektshme. 

3. Cilat janë sfidat për integrimin e nxënësve në tregun e punës. 

4. Cilat janë disa nga mënyrat që kanë përdorur shkollat për të integruar nxënësit nga grupet vulnerabël 

në tregun e punës.  

Perspektiva e të ardhmes 

1. Cilat do të ishin mënyrat më optimale për integrimin e nxënësve në tregun e punës.  

2. Cilët aktorë brënda shkollës duhet të kenë role specifike (dhe cfare rolesh konkretisht)  për të patur një 

proces sa më efiçent. 

3. Në cilat procese brënda shkollës duhen integruar përpjekjet për integrimin e nxënësve në tregun e punës. 

4. Çfarë masash duhet të marrin institucionet që të përmirësojnë strategjinë e integrimit të nxënësve në 

tregun e punës. 


